
Ymwadiad

O ran ffocws y fframwaith hwn, hynny yw, y safonau hyfforddi, dysgu a datblygu penodol ynghyd &'r lefelau a chymwyseddau cysylltiedig ar gyfer y gweithlu IPS, dylid cyflawni’r gofynion
lleiaf sy’n ofynnol a hefyd, fesul cam, gofynion yr elfennau craidd perthnasol ar gyfer rél benodol. NID OES ANGEN CYFLAWNI'R HOLL GYMWYSEDDAU.

Oherwydd natur yr arbenigedd IPC hwn, sy’n esblygu a newid yn barhaus, gallai hyfforddiant, dysgu a datblygu ychwanegol fod yn ofynnol y tu allan i’r fframwaith hwn.

Fframwaith Addysg, Dysgu a Datblygu Cymru Gyfan ar gyfer y Gweithlu Atal a Rheoli Haint Arbenigol



Rhagarweiniad

Mae atal niwed i gleifion, gweithwyr iechyd ac ymwelwyr oddi wrth heintiau cysylltiedig a gofal iechyd yn
hanfodol i sicrhau gofal o ansawdd diogel a lleihau ymwrthedd gwrthficrobaidd (AMR). Yn yr un modd, mae atal a
lleihau trosglwyddo clefydau heintus sy’n achosi bygythiadau byd-eang, megis pandemig coronafeirysau, y ffliw a
chlefydau heintus tebyg i’r ffliw, ynghyd a phathogenau newydd eraill, yn hanfodol.

Mae pwysigrwydd ymarfer atal a rheoli haint (IPC) arbenigol effeithiol, dan
gyfarwyddyd y gweithlu arbenigol, wedi dod yn fwyfwy hanfodol drwy gydol
y pandemig. Dylai’r gweithlu IPC fod yn bwynt IPC canolog, dynodedig a
hyfforddedig sydd, yn ddelfrydol, yn arwain tim amlddisgyblaeth
hyfforddedig ac sy’n adrodd i’r lefel uchaf yn y sefydliad gofal iechyd.

Ni fwriedir i’r fframwaith ddisodli’r fframweithiau perthnasol presennol ond
bod yn ategol iddynt. Mae nifer o lwybrau datblygiad drwy’r gwahanol
lefelau ymarfer ac mae datblygiad drwy Sefydliadau Addysg Uwch a thrwy
ddysgu seiliedig ar waith / drwy brofiad, yn gwbl gyfartal o ran gwerth. Dylai
rhaglenni hyfforddi gynnwys hyfforddiant cyn ac 6l-radd, ymgyfarwyddo i
staff newydd, hyfforddiant mewn swydd, yn ogystal & chyfleoedd addysg
barhaus. Yn ddelfrydol, ar sail deall bod capasiti ac adnoddau ar gyfer
gweithredu’n amrywio’n eang o un unigolyn i’r llall, argymhellir dull dysgu
cyfunol o gadarnhau’r dysgu ym mhob cam er mwyn cyflawni’r
cymwyseddau craidd hyn.

Yn y broses cynllunio datblygu IPC unigol, y cyngor a roddir yw cyfeirio at y
compendiwm o gyrsiau IPC a gymeradwyir gan sefydliadau academaidd lleol
a sefydliadau eraill (ar gael ar wefan AaGIC). Bydd y compendiwm yn
cynorthwyo ymhellach i adnabod y broses o drefnu i gofrestru ar gyrsiau /
modiwlau penodol er mwyn ennill tystysgrifau, diploméau a graddau &él-radd
IPC (neu gyfwerth) fel bod unigolion yn gallu trafod & rheolwr goruchwylio
enwebedig, neu oedolyn arwyddocaol, sut y gallai’r amrywiol gyrsiau neu
senarios dysgu’n ymwneud a’r arbenigedd IPC gael eu hadlewyrchu yn eu
dogfennau PDR yn y dyfodol.

Pwrpas y fframwaith hwn yw cynorthwyo i drawsnewid y gweithlu IPC
arbenigol sy’n gweithio o fewn GIG Cymru drwy ddarparu gwybodaeth
allweddol i fapio / asesu cymwyseddau staff i’'w helpu i ddatblygu yn eu
gyrfaoedd ac efallai ddatblygu i'r lefel nesaf cyn, neu hyd yn oed heb,
gyrraedd graddfa gyflog uwch (bandiau Agenda ar gyfer Newid). Mae
trosolwg ar y lefelau’n rhoi disgrifiad o’r nodweddion disgwyliedig ac yn
awgrymu pa lefelau y dylid eu cyflawni er mwyn cynorthwyo datblygiad
gyrfaol. Ni fydd cwblhau’r holl ganlyniadau / cymwyseddau dysgu a / neu
ennill cymhwyster yn arwain yn awtomatig at ddyrchafiad i swydd uwch.
Drwy benodiad fydd y swyddi hyn drwy’r broses recriwtio, swyddi gweigion
ac anghenion gwasanaeth.

Beth yw’r Fframwaith Hyfforddiant, Dysgu
a Datblygu Cymru Gyfan ar gyfer Atal a
Rheoli Haint?

Bydd y Fframwaith IPC yn amlygu’r meysydd penodol sy’n ymwneud a hyfforddiant, dysgu a datblygiad y
gweithlu IPC arbenigol. Bydd y gweithlu IPC arbenigol yna’n gallu adeiladu ar gymwyseddau perthnasol a
phenodol er mwyn datblygu eu gyrfaoedd a chwrdd ag anghenion IPC hanfodol fydd yn hollbwysigyny 3i 5

mlynedd nesaf.

Mae’r meysydd cymhwysedd (tudalen 12 tabl) yn cynorthwyo i:

¢ rhagweld ac integreiddio gwybodaeth, datblygiad a chynnydd gyrfaol yn
rhagweithiol

* adnabod meysydd angen a datblygu strategol i’r dyfodol ar gyfer yr
unigolyn proffesiynol, fel rhan o natur ddeinamig a gwydn y rél IPC
esblygol

« ymgysylltu ag arbenigwyr IPC i wella eu gwybodaeth a’u sgiliau drwy
gydol eu gyrfa o fewn y meysydd / cymwyseddau craidd cysylltiedig er
mwyn cwrdd ag anghenion iechyd a gofal cymdeithasol ar draws
continwwm GIG Cymru.

Bydd yr ymgysylltu yma’n atgyfnerthu gweledigaeth Rhaglen Heintiau ac
Ymwrthedd Gwrthficrobaidd Cysylltiedig & Gofal lechyd (HARP) lechyd
Cyhoeddus Cymru / Llywodraeth Cymru o ddarparu gofal iechyd darbodus a
di-haint fel rhan o ymarfer yn fwy diogel. Gall y fframwaith hyrwyddo
datblygu sgiliau newydd, cefnogi twf proffesiynol a thrawsnewid y gweithlu,
ym mha bynnag leoliad practis IPC y mae hynny’n digwydd.

Mae’r ddogfen yma hefyd ar gael yn Saesneg. | This document is also available in English.

Datblygu adnoddau i gefnogi’r fframwaith

Bu rheolwr Rhaglen Atal a Rheoli Haint Addysg a Gwella lechyd Cymru, ar secondiad 12 mis, yn gweithio mewn
partneriaeth agos ag lechyd Cyhoeddus Cymru a rhanddeiliaid i ddatblygu’r dull cydlynus, integredig a blaengar
hwn o ddatblygu addysg a hyfforddiant ar gyfer y gweithlu IPC arbenigol.

Mae’r gwaith wedi cynnwys datblygu fframwaith a ddyluniwyd gyda cynnwys gwelliannau. Mae’r gweithgor gorchwyl a gorffen wedi cytuno ar y
chynnwys hawdd-ei-ddefnyddio sy’n gorgyffwrdd (neu’n mapio) yn fwriadol cymwyseddau craidd a pha arbenigwyr IPC newydd all ddechrau datblygu eu
gyda chymwyseddau (IPS' 2021, WHO 20192, APIC?) a meysydd craidd hymarfer a symud ymlaen i’r lefel nesaf i greu llwybr gyrfaol. Mae’r
cenedlaethol a rhyngwladol i adlewyrchu cymhlethdod ymarfer IPC. Mae’r fframwaith hefyd yn cynnig opsiynau datblygu gyrfaol drwy gynorthwyo i
fframwaith hwn wedi’i ddatblygu ar gyfer rhai yn y gweithlu IPC a gall y adnabod cryfderau a meysydd datblygu drwy hunanasesu, arfarnu ac fel
meysydd cymhwysedd gael eu defnyddio gan yr arbenigwr IPC mewn ffordd o strwythuro adborth gan gydweithwyr.

unrhyw leoliad gofal iechyd, p’un ai ydynt yn llawn amser neu gyda statws
cyfwerth arall. Mae gan hyn botensial i oleuo datblygu cwricwla addysg yn y
dyfodol ynghyd ag achredu perthnasol ar gyfer proffesiynau. Gellir hefyd
defnyddio’r fframwaith os oes gan y rél IPC arbenigol amryw o wahanol
gyfrifoldebau. Bydd y fframwaith yn cynorthwyo i ddatblygu ymarfer
personol yr unigolyn a hynny, yn ei dro, yn cynorthwyo i ddatblygu’r
gwasanaeth IPC. Fel i ni nodi eisoes, sicrhau diogelwch cleifion yw ffocws
ymarfer IPC ar draws y continwwm gofal.

Fel rhan o baratoi’r fframwaith hwn, bu rhanddeiliaid yn trafod addysg,
hyfforddiant, datblygiad a chynllunio olyniaeth ar gyfer cymwyseddau’r
gweithlu IPC, AMS a HP. Roedd rhanddeiliaid (a restrir yn yr atodiad) wedi
tynnu sylw at brosesau datblygu ac addysgol presennol a lle y byddai’n bosib

1. https:/www.ips.uk.net/ips-competencies-framework
2. https://apps.who.int/iris/handle/10665/335821
3. https://apic.org/professional-practice/infection-preventionist-ip-competency-model/

Datblygu adnoddau | gefnogi’r fframwaith parhad

Dylai’r sefydliad cyflogi ddarparu cymorth i sicrhau bod trafodaethau am
gymwyseddau IPC a dysgu amlasiantaethol yn flaenoriaeth ar lefel sefydliad:

Sicrhau amser wed#’i neilltuo ar gyfer datblygiad personol a phroffesiynol a’i
fod yn rhan o’r contract / PDR, h.y. astudiaeth, ymweliadau labordy

Dylai sicrhau ansawdd arferion gwaith ddigwydd yn unol & chorff rheoleiddio
priodol (e.e. NMC, GMC, HCPC, RPS). Dylid sicrhau ansawdd unrhyw
hyfforddiant a dderbynnir o’r tu allan i’r sefydliad (e.e. hyfforddiant 6l-radd) a
hynny drwy wiriadau cyfnodol i sicrhau bod y rhaglenni’n darparu’r
canlyniadau sy’n ofynnol, drwy archwilio, gwerthuso a gweithredu ymarfer
gorau.

Sicrhau bod rheoli a chymryd cyfrifoldeb am eich datblygiad eich hun yn
digwydd ar lefel unigol neu feicro a sefydliadol gan gynnwys PADR / CPD,
contractau dysgu, arfarnu tim neu hyfforddwr, mesurau perfformiad. NID OES
ANGEN CYFLAWNI POB CYMHWYSEDD a dylid penderfynu ar
gymwyseddau perthnasol drwy drafod ag asesydd yn unol &’r isod.

Rhaid i welliannau ymarfer ddigwydd yn barhaus ac mae angen asesu
anghenion dysgu er mwyn adnabod beth sydd bwysicaf i’'r unigolyn ond sydd
hefyd yn adlewyrchu gofynion y gwasanaeth a chymell dull cyfunol o
ddysgu’n defnyddio dysgu drwy brofiad i sicrhau’r budd mwyaf. Bydd y
gwelliannau ymarfer yma’n helpu gweithwyr gofal iechyd IPC newydd eu
penodi i ymarfer a chefnogi’r holl staff gyda datblygiad proffesiynol parhaus,
addysg a chyfleoedd datblygu, a chynorthwyo gyda phrosesau ail-ddilysu /
cymhwyster i weithio. Er enghraifft, ei ddefnyddio fel fframwaith ar gyfer
portffolio i ddangos a sicrhau cymhwysedd.

Prif rol yr asesydd yw asesu perfformiad a / neu ddealltwriaeth yr
ymarferydd IPC o wahanol dystiolaeth (a restrir yn nhabl...tudalen) i sicrhau
bod y cymhwysedd a / neu’r wybodaeth a ddangosir yn cwrdd &’r safonau
sy’n ofynnol. Gall asesydd fod yn rheolwr, goruchwyliwr neu’n asesiad gan
dim ac o wahanol ddisgyblaeth broffesiynol. Mae’r ymarferydd IPC unigol yn
gyfrifol am sicrhau eu bod yn:

¢ dangos ymarfer seiliedig ar dystiolaeth

e cwrdd & gofynion eu corff rheoleiddio

* gweithio ar y lefel ymarfer y cyflogir hwynt i ymarfer arni, gyda chyfle i
ddatblygu eu hymarfer i’r lefel nesaf

Diffiniadau

Cymhwysedd: gallu wedi’i brofi i ddefnyddio sgiliau, gwybodaeth a
galluoedd personol, cymdeithasol a / neu fethodolegol mewn sefyllfacedd
gwaith neu astudiaeth ac yn eu datblygiad proffesiynol a phersonol (WHO,
2020). Neu allu wedi’i brofi i ddeall beth ddylai gweithiwr proffesiynol fod yn
gallu ei wneud gyda gwybodaeth a sgiliau digonol (Bubb et al, 2016). NEU
wybodaeth, sgiliau a galluoedd mesuradwy ac amlwg a nodweddion
personol sy’n gwella perfformiad ac arwain at Iwyddo (WHO, 2020).

Maes: y maes sy’n ymwneud a’r wybodaeth, sgiliau a’r agweddau penodol
sydd eu hangen ar weithiwr atal a rheoli haint proffesiynol (IPC) i ymarfer,
ynghyd & dealltwriaeth fanwl o sefyllfacedd gan ddefnyddio rhesymu,
meddwl beirniadol, myfyrio a dadansoddi i gynorthwyo asesu a
phenderfyniadau er mwyn atal a rheoli haint ac ymwrthedd gwrthficrobaidd
cysylltiedig a gofal iechyd neu wybodaeth.

Is-faes: Is-raniad o faes.

Meysydd Cymhwysedd: setiau cysylltiedig o alluoedd sylfaenol sy’n
cynrychioli’r elfennau a chanlyniadau gofynnol sy’n diffinio’r wybodaeth,
sgiliau, profiad, agweddau, gwerthoedd, ymddygiad a safonau proffesiynol
sefydledig. (WHO, 2020).

l

Mae’r ddogfen yma hefyd ar gael yn Saesneg. | This document is also available in English.

Fframwaith Addysg, Dysgu a Datblygu Cymru Gyfan ar gyfer y Gweithlu Atal a Rheoli Haint Arbenigol 7



Lefelau yn y fframwaith

Nod y fframwaith yw cefnogi datblygiad amlbroffesiwn, clinigol a rheolaethol i sicrhau’r defnydd gorau o sgiliau a
bod gwasanaethau’n effeithiol. Mae’r fframwaith wedi’i ddylunio, cysoni a’i ategu gan Fframwaith Credydau a
Chymwysterau Cymru (CQFW) Disgrifiadau Lefel CQFW (CQFW 2009) a disgrifiadau’r lefelau* perthnasol yny
Fframwaith Sgiliau ar gyfer Gyrfaoedd lechyd®. Mae hefyd yn golygu bod prifysgolion neu gyrff dyfarnu’n gallu
datblygu cymwysterau achrededig, e.e. Agored Cymru/ Dinas a’r Gildiau.

Mae hefyd yn cynorthwyo unigolion sy’n cyflawni hunanasesiad ac asesiadau
seiliedig ar waith. Mae’n helpu i wneud penderfyniadau am ddysgu a
datblygiad unigolyn a sut i symud ymlaen, naill ai o un lefel i’r llall neu drwy
adnabod dysgu a datblygu pellach. Mae hyn yn cyflwyno’r cysyniad o
hunanasesiad ac asesiad yn y gweithle IPC i adnabod beth sydd wedi’i
gyflawni a sut i drawsnewid. Mae dull camu-i-fyny, gyda phob lefel ymarfer
yn adeiladu ar y lefel flaenorol, yn osgoi ailadrodd ond yn cryfhau
trawsnewid.

4. https://gov.wales/sites/default/files/publications/2018-02/level-descriptors.pdf
5. https://www.healthcareers.nhs.uk/working-health/working-public-health/public-health-workforce-explained/core-public-health-workforce

Dull o dargedu grwpiau staff ym mhob lefel/cam

(Tabl 1) Nodyn: Dyma rai enghreifftiau.

Lefel 4 Lefel 5 Lefel 6 Lefel 7 Lefel 8¢
Person cyswllt IPC / Ymarferwyr cofrestredig yn Ar y ffordd i fod yn hyfedr Hyfedr yny ré&l (mwy na 3 Arbenigwr
Cyswillt IP cyfuno profiad ac addysg (amserlen yn dibynnu ar blynedd o brofiad IPC

IPC. Ar siwrne o fod yn brofiad o ymarfer IPC ymarferol)

ddechreuwr, a chofrestru gweithredol)

am y tro cyntaf, i fod yn

ymarferydd
Lefel Di-gofrestredig / Cofrestredig Cofrestredig a Mwy Uwch Ymgynghorydd

Di-ardystiedig.”

. A

6. https://gov.wales/sites/default/files/publications/2018-11/credit-and-qualifications-framework-for-wales-learner-guide.pdf

7. Sgiliau lechyd (2012 - adolygwyd yn 2021), Safonau Galwedigaethol Cenedlaethol (NOS) ar gyfer Atal a Rheoli Haint: https://tools.skillsforhealth.org.uk/ Skills for Health
(2020), Fframwaith Hyfforddiant Sgiliau Craidd (Lloegr): Canllaw Pwnc Statudol/Gorfodol: https://skillsforhealth.org.uk/info-hub/cstf-england-guidance-and-download/

(adolygwyd rhwng Tachwedd 2021 a Mawrth 2022)

Lefelau 3 -4

Yn deall yr ymarfer IPC a ddefnyddir
yny rol i oleuo ac arwain eich
ymddygiad a’ch ymarfer er mwyn
lleihau risg haint / haint yn liedu.

Yn gallu cwblhau'r tasgau a osedwyd
ac ymarfer barn yn defnyddio
canllawiau a goruchwylio. Yn gallu
goruchwylio neu gynghori eraill ar
IPC. Yn gyfrifol am adolygu, monitro
a gwerthuso pa mor effeithicl yw'r
ymarfer IPC a rhoi arweiniad ar sut i
wella perfformiad yn unol '
rhaglen waith.

¥n gweithio gydag elfen o awtonomi
drwy ddefnyddio gwybodaeth
dechnegol a gweithdrefnol am IPC.
¥n gyfrifol am eich gwaith eich hun
gan gynnwys, lle bo hynny'n briodol,
gwaith eraill.

Yn gallu dangos dealltwriaeth o
wahanol safbwyntiau a dulliau IPC
drwy feddwl yn feirniadol a deall
penderfyniadau a rhesymu pobl
eraill dros y camau a gymerir
ganddynt. Yn gyfrifol am gynliunio a
datblygu ymarfer a / neu weithredu
mewn ymateb i sefylifa neu gais am
gyngor. Mae hyn yn cynnwys, pan fo
angen, goruchwylio gwaith pobl
eraill a bod yn gyfrifol am waith
eraill.

Yn ymarfer atebolrwydd, awtonomi
a barn broffesiynol fel rhan o
ddarparu gwasanaethau IPC yn
gyffredinol, ond o fewn cylch gwaith
y rdl a hyd eich gwasanaeth.

Yn deall strategaethau IPC seiliedig
ar dystiolaeth, prosesau, theoriau,
arferion a meddw/| beirniadol. Yn
defnyddio sgiliau rhesymu meddw!|
beirniadol a'u cymhwyso i‘ch
ymarfer.

Yn ymarfer cyfrifoldeb am gynllunio
prosiectau a gwaith a datblygu
camau gweithredu er mwyn
cynhyrchu gwelliannau ansawdd a
chyflwyno newidiadau neu
ddatblygiadau sylweddol i ymarfer
neu wasanaethau IPC.

Yn defnyddio eich awtonomi
proffesiynol, arweinyddiaeth a
rheolaeth i gynorthwyo datblygiad a

chynaliadwyedd IPC mewn
amgylchedd sy'n newid.

Dull o dargedu grwpiau staff ym mhob lefel/cam parnad

Mae’r diagram isod yn dangos lefelau’r Fframwaith CQFW ac enghreifftiau o’r gwahanol lefelau cyflawniad ar gael ar bob lefel.

https://gov.wales/sites/default/files/publications/2018-02/level-descriptors.pdf

Yn deall gwahanol safbwyntiau
methodolegol a theoretig a sut y
maen nhw'n effeithio ar y maes
astudiaeth neu’r gwaith, yn unol &
dulliau strategol.

Yn cymryd cyfrifoldeb am gynllunio a
datblygu camau gweithredu sy'n
cyflwyno neu’n ategu newidiadau
neu ddatblygiadau sylweddol.

¥Yn ymarfer awtonomi a barn eang
sy'n arwain at, ac yn cefnogi,
gwreiddio datblygiadau a / neu
newidiadau ar draws meysydd
gwaith dynodedig.

Yn ymarfer dealltwriaeth feirniadol
uwch o wahanol safbwyntiau
theoretig a methodolegol a sut y
maen nhw'n effeithio ar y rhaglen
waith IPC. Yn ymarfer cyfrifoldeb ac
atebolrwydd strategol dros gynllunio
a datblygu a gwerthuso rhaglenni
IPC sy’'n cael effaith sylweddol ar
wasanaethau IPC a diogelwch
cleifion a / neu sy’'n arwain at newid
sefydliadol neu broffesiynol
sylweddol.

Yn ymarfer lefel eang o
broffesiynoldeb ynghyd ag
awtonomi, barn ymgynghorol ac
arweinyddiaeth ar lefel strategol

Mae’r diagram uchod yn unol & disgrifiadau lefel sy’n camu-i-fyny ar bob lefel ymarfer. (Er mwyn eglurder,
mae’r lefel Cofrestredig wedi’i chynnwys ar draws y llwybr gyrfaol cyfan) Disgrifiadau Lefel CQFW 20098

8. https://gov.wales/sites/default/files/publications/2018-02/level-descriptors.pdf

uwch. Yn gyfrifol am ymateb
sefydliadol lefel uwch i sefylifacedd
newydd neu sy'n newid.

Bydd disgrifiadau lefel sy’n gryno a chlir (fel yr uchod) a Fframwaith Addysg
a Dysgu IPC Cymru Gyfan yn cynorthwyo goruchwylwyr, rheolwyr,
ymarferwyr ac addysgwyr i gael dealltwriaeth gliriach o’r galluoedd a’r
cymwyseddau sydd eu hangen ar eu staff clinigol a di-glinigol ar bob lefel
ymarfer, ynghyd a disgwyliadau realistig ar gyfer y gweithlu, a hynny yn ei
dro’n cynorthwyo cynllunio gweithlu, paru swyddi a chyflogau gwell.

Tabl 1. Cymwyseddau craidd / meysydd / is-feysydd

9. https://heiw.nhs.wales/files/ipc-framework-final-nbsp/

Fframwaith cyffredinol yw hwn ar gyfer unrhyw ymarferydd IPC, o ba bynnag
gefndir proffesiynol. Felly nid yw’n cynnwys datganiadau sydd ond yn
ymwneud & swyddi arbenigol y tu allan i’r cylch gwaith IPC.

Bydd yr arbenigedd a’r gyfran o’r rol sy’n gysylltiedig & phob cymhwysedd
yn amrywio yn 6l rél a lefel. O fewn y Fframwaith hwn, diffinnir cymwyseddau
o fewn pedwar maes a phob un yn profi cyfrifoldeb, gwybodaeth allweddol,
sgiliau ac ymddygiad a chyfleoedd ar gyfer datblygiad addysgol a
phroffesiynol yn ymwneud & phob agwedd ar ymarfer IPC.

Mae’r pedwar maes yn cyfateb i’'r pedwar piler uwch-ymarfer. Wrth i yrfa
unigolyn symud ymlaen, bydd y gyfran o’r rél sy’n ymwneud a phob maes yn
newid. Felly bydd angen i’'r safonau a nodir ar gyfer pob maes gael eu
hystyried, gan sefydliadau a rheolwyr / aseswyr, o ran sut y gellir datblygu
unigolion i hwyluso datblygu llwybrau gyrfaol o fewn y gweithlu IPC er mwyn
cwrdd ag anghenion gwasanaethau IPC yn y dyfodol. Bydd amlinellu
datblygiad proffesiynol yn rhoi sicrwydd bod yr ymarfer IPC yn effeithiol,
diogel a diweddar ar draws y gwahanol leoliadau iechyd a gofal cymdeithasol
a gwella perfformiad y sefydliad.

Diagram 1.
Parthau cymhwysedd

2.

Gwella
Ansawdd a
Diogelwch

4.

Ymarfer Arweinyddiaeth
Clinigol 1 a Rheolaeth
Stiwardiaeth

Tabl 2. Meysydd/Is-feysydd
Addysg (Maes)

Disgrifiad o’r cymhwysedd (safon y wybodaeth, dealltwriaeth neu sgil sydd ei angen)

a) Addysg - eich hun ac eraill.

b) Gwybodaeth, sgiliau ac arbenigedd IPC

c) Addysgwr effeithiol gyda gallu wedi’i brofi i wella ymddygiad, arferion, meddylfryd a chanlyniadau perfformiad

Is-feysydd

a)

1. Adnabod a gwerthuso eich anghenion datblygu eich hun i gwrdd & gofynion a’r galw am y gwasanaeth yn y dyfodol o ran amcanion y sefydliad.

2. Cadw ar y blaen ac adnabod bylchau yn eich sgiliau a gwybodaeth, neu anghenion datblygu eraill, i oleuo ymarfer clinigol a datblygu arbenigedd yn y
dyfodol.

3. Defnyddio hunanasesu i wella eich dysgu a datblygu cynlluniau gweithredu i adnabod cyfleoedd addysg a dysgu ffurfiol ac anffurfiol.

b)

1. Cynnal a gwella eich gwybodaeth, sgiliau ac ymarfer mewn atal a rheoli haint drwy ddefnyddio adnoddau ymarfer a chyfleoedd dysgu academaidd a
phroffesiynol.

2. Ymchwilio i lenyddiaeth academaidd berthnasol sy’n cynnal y wyddoniaeth am IPC fel cylchgronau academaidd, cyrsiau a chlybiau cylchgrawn.

3. Gwerthuso llenyddiaeth ac astudiaethau ymchwil yn feirniadol a’u cymhwyso i’ch ymarfer..

c)

1. Defnyddio addysg i oleuo, tywys a grymuso eraill i fabwysiadu IPC a thystiolaeth gysylltiedig fel un o’r gofynion dysgu a datblygu hanfodol ar gyfer pob
agwedd ar ymarfer gofal iechyd.

2. Mabwysiadu ymarfer a rol gefnogol a meithringar ar gyfer mentora, hyfforddiant un-i-un, goruchwylio, ymgynghori a goruchwyliaeth ymarferol.

3. Dylunio a darparu rhaglen ddysgu gyfunol i sicrhau bod pob dull o ddysgu’n cael ei gynnwys. Dylai digwyddiadau addysg fod yn addas i’'r dysgwr targed,
a hyrwyddo newid ymddygiad positif.

4. Defnyddio ‘gwybodeg’ ac adnoddau i gynorthwyo gyda darparu hyfforddiant a datblygu IPC effeithiol.

5. Darparu addysg benodol sy’n cwrdd ag angen ac sy’n rhoi sylw i angen brys a thaer wrth i sefyllfacedd godi.

6. Asesu a gwerthuso cymhwysedd a / neu berfformiad unigolion neu dimau, rhoi adborth adeiladol i ddangos sut y gellir gwella gwybodaeth a sgiliau, a

darparu neu gyfeirio ymlaen at yr addysg sydd ei hangen er mwyn gallu datblygu ymarfer IPC.

2. Gwella Ansawdd a Diogelwch

Disgrifiad o’r cymhwysedd (safon y wybodaeth, dealltwriaeth neu sgil sydd ei angen)

a) Gwella Ansawdd

b) Ymchwil a Diogelwch Cleifion

c) lechyd Galwedigaethol

a)

1. Adnabod cyfleoedd a systemau i wella ansawdd a pherfformiad IPC er mwyn hyrwyddo ymarfer mwy effeithlon, diogel a chanlyniadau gofal gwell i’r claf.

2. Defnyddio sgiliau i hyrwyddo methodolegau proses a gwelliannau drwy weithredu gweithgareddau gwella cydweithredol ac arweinyddiaeth ar-y-cyd.

3. Mabwysiadu, gwerthuso ac addasu methodolegau Gwella Ansawdd drwy ddefnyddio gwahanol ddulliau dysgu i gynnal neu sbarduno gwella ymddygiad,
prosesau a diwylliant.

4. Bod yn ymwybodol o systemau cenedlaethol a lleol i fesur neu sbarduno gwelliannau IPC.

5. Defnyddio gwybodaeth i adnabod, monitro ac adrodd tueddiadau gan oleuo strategaethau, blaenoriaethau a meysydd pryder yng nghyswllit IPC.

6. Gallu dysgu o weithredu a dadansoddi gwybodaeth o system(au) adroddiadau diogelwch, i helpu i ymmdopi gydag adnoddau prin ac mewn sefyllfacedd
brys.

7. Cychwyn a / neu hwyluso gwelliannau ansawdd a mesur eu heffaith er mwyn tywys lleihau risg yn y dyfodol ar sail profiad ac ymwybyddiaeth.

b)

1. Defnyddio ymchwil i oleuo ymarfer IPC ar sail tystiolaeth drwy ddadansoddi a gwerthuso ymchwil yn feirniadol, a lledaenu’r deilliannau wedyn.

2. Cyfrannu’n weithredol at newid ymarfer gan gydweithredu lle bo hynny’n bosib.

3. Cymryd rhan mewn cyfleoedd i ddatblygu neu adolygu technoleg a ‘gwybodeg’ newydd er mwyn rhoi diagnosis, gofalu am gleifion, ymarfer IPC, trin neu
symud ymlaen mewn ymchwil wyddonol.

4. Deall y ‘ffactorau dynol’ a defnyddio data sefydliadol i werthuso dulliau o sicrhau diogelwch.

5. Arwain ar ymarfer IPC drwy ddefnyddio ymchwil a thystiolaeth gadarn a datblygu eich gwybodaeth a’ch arbenigedd i ddylanwadu ar ofal cleifion a
gwasanaethau.

6. Adnabod canlyniadau mesuradwy a’u hymgorffori mewn rhaglenni archwilio er mwyn mesur cydymffurfio & safonau a chanllawiau IPC yn effeithiol.

7. Defnyddio ymchwil, archwilio, data a gwybodaeth i dywys a dylanwadu ar ymarfer, penderfyniadau a chynllunio.

8. Gweithredu asesiadau risg a lleihau risg drwy strategaethau atal risg, ar sail tystiolaeth, i sicrhau bod vy risgiau presennol yn cael eu hasesu a’u lleihau a /
neu ddileu / lleihau trosglwyddo pathogenau.

©)

1. Cydweithredu, cefnogi a rhoi cyngor i staff iechyd a diogelwch galwedigaethol proffesiynol, a staff diogelwch, ar ddatblygu ac addasu canllawiau /
argymbhellion cenedlaethol er mwyn asesu risg, goleuo ymarfer, monitro perfformiad, gwerthuso ymarfer ac ymateb i sefyllifacedd a digwyddiadau
niweidiol.

parhad drostodd

2. ¢) parhad

2.

3.

Cyd-gynhyrchu a defnyddio systemau gwybodeg i sicrhau y cofnodir iechyd galwedigaethol mewn strategaethau cadw gwyliadwriaeth, adborth ac IPC
perthnasol.
Cyfrannu at iechyd staff gofal iechyd drwy eiriol dros strategaethau imiwneiddio a gweithredu prosiectau Sicrhau Ansawdd a chynlluniau addysgol amlfodd.

3.

Disgrifiad o’r cymhwysedd (safon y wybodaeth, dealltwriaeth neu sgil sydd ei angen)

a. Ymarfer Clinigol

b. Stiwardiaeth Broffesiynol / AMR

c. Microbioleg a Chadw Gwyliadwraeth

a)

1. Gweithio’n gyson unol a chyfreithiau, safonau ymarfer a phroffesiynol, a gofynion datblygu.

2. Cynnal cyfrinachedd o ran gwybodaeth sensitif a chydraddoldeb / amrywiaeth ym mhob agwedd ar ymarfer, ac addysgu eraill am y dyletswyddau hyn.

3. Defnyddio eich sgiliau cyfathrebu, addysg, meithrin perthynas, newid ymddygiad a hwyluso i sicrhau cydymffurfio a bod staff gofal iechyd yn cael eu
haddysgu a theimlo’n atebol am atal a rheoli haint.

4. Cael eich gweld fel eiriolwr dros ddiogelwch cleifion a sicrhau bod egwyddorion moesegol yn cael eu gwreiddio ym mhob ymarfer yn ymwneud &’r rol. Yn
meddu ar ymwybyddiaeth ddiwylliannol ac yn gallu gweithio dan bwysau ac amgylchiadau eithafol.

5. Yn ymwybodol bod sefyllfaoedd gofal iechyd yn newid o hyd o ran heintiau HCAI, bygythiadau byd-eang, i’r gymuned a’r boblogaeth, ac yn gallu adnabod,
uwchgyfeirio a rheoli heintiau newydd a delio’n effeithiol & bygythiadau a pheryglon amgylcheddol.

6. Defnyddio eich gwybodaeth am / neu ddatblygu canllawiau a chynhyrchion i leihau risg drwy fesurau rheoli peirianyddol a mesurau eraill.

7. Defnyddio eich uwch-wybodaeth am ddiogelwch dwr, awyru, IPC yn yr amgylchedd adeiledig a mesurau rheoli dwr i oleuo a chynghori eraill.

8. Cynnig arbenigedd mewn cyfarfodydd, er enghraifft ar ddiogelwch dwr, awyru arbenigol, dihalogi, cyfarpar diogelu personol ac ymchwiliadau.

9. Gweithio’n agos a’r labordy microbioleg drwy gasglu, dilysu a dehongli data.

10. Gallu defnyddio systemau TG i fewnbynnu, tynnu allan, dadansoddi a rheoli data i gynorthwyo a sbarduno ansawdd data a llywodraethu prosesau
diogelwch cleifion a sicrhau’r canlyniadau gorau.

1. Defnyddio eich sgiliau arsylwi, asesu ac adborth a ddefnyddir yn ystod ymweliadau, rowndiau ward, arolygiadau ac archwiliadau o feysydd clinigol a
di-glinigol i gynghori, monitro a gwerthuso ymarfer IPC.

12. Rhoi adborth i eraill yn dilyn arsylwi gwaith gofal, hylendid dwylo, cynnal a chadw dyfeisiau sy’n aros ‘yn y corff’, gan wneud asesiadau amgylcheddol a
risg / sicrhau bod cleifion yn cael eu hynysu’n briodol neu pan fydd haint wedi torri allan.

13. Defnyddio eich gwybodaeth am ofynion y meysydd clinigol penodol a’r ymarfer a arsylwir.

parhad drostodd

3. a) parhad

14.
15.

16.

17.

Cadw a chyfathrebu cofnodion a’r cynlluniau gweithredu priodol sydd angen eu cynnal a’u gweithredu.

Darparu arbenigedd i wasanaethau gofal sylfaenol, iechyd cyhoeddus a gofal arbennig, gan gynnwys cadw gwyliadwriaeth ar heintiau, rheoli heintiau sy’n
torri allan a chefnogi rhaglenni brechu.

Cydweithredu & staff clinigol mewn arbenigeddau eraill gan gynnwys iechyd galwedigaethol, cyfleusterau, ystadau, gwasanaethau domestig, iechyd yr
amgylchedd, iechyd a diogelwch ac arlwyo.

Defnyddio eich gwybodaeth / sgiliau TG hyfedr i reoli data electronig ar gyfer cadw gwyliadwriaeth.

b)
1.

®NOOA NN

10.

1.

Cyfrannu at strategaethau ymwrthedd gwrthficrobaidd (AMR) drwy ddeall dulliau canfod, yr ymarfer clinigol a ddisgrifir uchod, a thystiolaeth, er mwyn
cefnogi canllawiau IPC.

Bod yn eiriolwr dros AMR a darparu addysgu am AMR.

Defnyddio strategaethau amlfodd i weithredu mesurau IPC er mwyn lleihau AMR a heintiau HCAI.

Cyfrannu at neu ddatblygu gweithgareddau i hybu stiwardiaeth gwrthficrobaidd ac IPC.

Arwain a hyrwyddo, a chyfathrebu’r baich o Ymwrthedd Gwrthficrobaidd a heintiau HCAI.

Cyfrannu at, a chynorthwyo system effeithiol a pharhaus o gadw gwyliadwriaeth a rhybuddio am / canfod AMR ar lefel sefydliadol.

Defnyddio ac integreiddio gwaith archwilio yn y rhaglenni gwella ansawdd presennol ar gyfer AMS.

Cynorthwyo gyda monitro a gwerthuso rhagnodi gwrthficrobaidd a’i gysylltiad & phatrymau ymwrthedd lleol drwy weithio gyda’r timau AMR i roi adborth
rheolaidd i ragnodwyr unigol ym mhob lleoliad gofal.

Adrodd digwyddiadau diogelwch cleifion sy’n ymwneud a chyffuriau gwrthficrobaidd, gan gynnwys derbyn cleifion i’r ysbyty oherwydd heintiau bygwth
bywyd diangen, heintiau Clostridiodes difficile neu adweithiau andwyol i gyffuriau, fel anaffylacsis.

Yn gallu adnabod, herio a gweithredu yng nghyswllt rhagnodi cyffuriau gwrthfiotig ac ymarfer clinigol amhriodol.

Datblygu neu gyfrannu at broses sy’n hyrwyddo a / neu gefnogi gwaith y timau stiwardiaeth gwrthficrobaidd.

I NN

N o

Defnyddio eich profiad ac arbenigedd mewn epidemioleg a chadw gwyliadwriaeth a gallu cymhwyso’r egwyddorion i ymarfer IPC.

Dangos gwybodaeth am y micro-organebau sy’n achosi haint mewn pobl, mewn lleoliadau gofal iechyd ac yn y gymuned.

Yn deall egwyddorion cyffredinol ymarfer IPC, ymddygiad pobl, hierarchaeth y mesurau rheoli ac imiwneiddio, a rhoi cyngor priodol i eraill.

Yn deall nodweddion allweddol a sut y trosglwyddir pathogenau, pa mor ffyrnig ydyn nhw a ffactorau risg eraill yn gysylltiedig &'r gadwyn heintio.

Yn gallu asesu risg yn ymwneud &’r modd / dull trosglwyddo sy’n gysylltiedig &'r cyflwyniad clinigol, diffiniadau o haint, adroddiadau labordy, lleoli cleifion
a gweithdrefnau clinigol angenrheidiol, ayyb.

Yn wybodus am sut y mae heintiau’n amlygu’n glinigol a chyflwyniad heintiau ynghyd & dulliau diagnostig, profion labordy a sgrinio.

Yn gallu dehongli adroddiadau a rhoi cyngor i eraill yn unol & chanllawiau a phrotocolau sefydliadol.

4.

Disgrifiad o’r cymhwysedd (safon y wybodaeth, dealltwriaeth neu sgil sydd ei angen)

a) Arweinyddiaeth

b) Rheolaeth

c) Rheoli Rhaglenni

a)

1. Cyfathrebwr effeithiol gyda thosturi, deallusrwydd emosiynol ac ymwybyddiaeth o sefyllfa. Yn gallu edrych ar broblem neu sefyllfa a dod o hyd i ateb drwy
wneud defnydd creadigol o wybodaeth, profiad, data a thystiolaeth.

2. Yn cyfleu a chyfathrebu gwybodaeth am IPC drwy gysylltiadau &’r tim IPC lleol, i awdurdodau iechyd ar lefel ranbarthol ac ar draws ffiniau i helpu i
gydlynu’r ymateb priodol.

3. Yn cydlynu’r gwaith paratoi a’r ymateb angenrheidiol i geisiadau am gyngor, addysg, cymorth a chynllunio, gan gynnwys i glefydau heintus newydd,
sefyllfaoedd brys a bygythiadau ar lefel sefydliadol, cenedlaethol a byd-eang. (mewn lleoliadau gofal aciwt ac yn y gymuned).

4. Yn dangos craffter gwleidyddol drwy fod yn ymwybodol o ‘ddylanwadwyr’ meddygol allweddol, yn gallu rhwydweithio a hwyluso cyswllt a chydweithredu
ar gyfer IPC, ar lefel sefydliadol a lefel rhaglenni strategol cenedlaethol.

5. Yn dangos dealltwriaeth a hyblygrwydd er mwyn cefnogi eraill ar adegau o ansicrwydd, wrth i ymarfer IPC barhau i esblygu ar yr agenda iechyd, ac yn
wyneb achosion brys neu alwadau newydd o hyd.

6. Yn dangos arweinyddiaeth gref drwy fod yn gwbl weladwy, gyda gwerthoedd IPC cryf ac yn dosturiol ac ystyriol o gydraddoldeb ac amrywiaeth. Yn
ymarfer dull cydweithredol o weithio mewn partneriaeth er mwyn bod yn effeithiol ar draws y sefydliad a’r gymuned iechyd yng Nghymru.

b)

1. Chwilio’n gyson am gyfle i ddarparu gwasanaethau’n well drwy addysg, hyfforddiant, partneriaeth, dylanwadu a gweithio’n arloesol.

2. Eiriol dros arwain ar drawsnewid er mwyn hwyluso’r ymddygiad sydd mewn golwg a chwrdd & thargedau perfformiad allweddol drwy ddefnyddio dull
tystiolaeth o ddylanwadu ar eraill.

3. Yn recriwtio, cyfweld, cysoni llwythi gwaith, blaenoriaethu, mentora, goruchwylio a symbylu aelodau o’r tim / timau IPC i ddarparu gofal o ansawdd uchel
drwy waith tim rhagorol. Arwain gyda thosturio fel bo’r tim / timau’n gallu adnabod a sicrhau adnoddau, ond gan werthfawrogi a gofalu am yr unigolion
oddi mewn iddynt.

4. Gweithredu strategaeth Sicrhau Ansawdd gan reoli’'r rhaglen IPC drwy ddefnyddio gwyddoniaeth, technoleg a modelau busnes, yn unol & gofynion
rheoleiddio ac achredu.

parhad drostodd

4. parhad
c)

1.  Hwyluso gwaith tim er mwyn creu gweledigaeth a llwyddiant i bawb, gan argymell sut i uwchgyfeirio’r weledigaeth o fewn a’r tu allan i’r sefydliad er mwyn
parhau a chynnal newid a’r weledigaeth strategol.

2. Arwain ar reoli rhaglenni, fel gwneuthurwr penderfyniadau, gan reoli, cyfathrebu a bod yn atebol am weithredu a gwerthuso.

3. Hwyluso a chydlynu prosiectau rhyngddisgyblaethol gan arwain fel pencampwr diwylliant o ddiogelwch. Yn gallu cynhyrchu diwylliant o gefnogi ac
atebolrwydd yn lle diwylliant o feio.

4. Cyfrannu at ddatblygu prosiectau lleol, gan gynnwys yr amgylchedd adeiledig, cynllunio’r gyllideb, yn enwedig drwy argymell cyfarpar penodol, personél
addysg ac adnoddau ar gyfer y rhaglen IPC.

5. Cyfrannu at gynllunio, adrodd, rheoli risg a chydlynu gweithgareddau IPC.

Darparu arbenigedd ar faes IPC penodol fel un o gynrychiolwyr allweddol neu aelod craidd o grwp ar gyfer pwrpas penodol.

7. Bod yn arbenigwr pwnc drwy roi cyngor ar y pwnc ac ar ddatblygu modelau gwaith, neu ar gyfer gwneud ymchwil.

Bydd cadw portffolio’n rhoi strwythur ar gyfer cofnodi ac adolygu eich dysgu drwy ddefnyddio tystiolaeth i

ddangos ansawdd / i fesur eich datblygiad proffesiynol.

Mae’n ddefnyddiol ar gyfer dangos pa gymwyseddau sydd wedi eu cyflawni,
yn helpu i adnabod gallu mewn meysydd penodol o ymarfer IPC ac yn
adnabod cyfleoedd i ddatblygu ymhellach. Mae portffolio’n ystyried gofynion
sy’n cynnwys cofrestriad proffesiynol, Fframwaith Gwybodaeth a Sgiliau’r
GIG a’r adnoddau sy’n cael eu hyrwyddo gan y gymdeithas broffesiynol
berthnasol, a gellir defnyddio’r dystiolaeth sy’n ofynnol i ddangos dysgu a
datblygiad parhaus.

Ffynonellau tystiolaeth i ddangos cymhwysedd.

Gellir cyflwyno ystod eang o dystiolaeth mewn adolygiad PADR / CPD a /
neu gyfarfod gwerthuso. Mae’r tabl isod yn rhoi enghreifftiau o dystiolaeth y
gellir ei defnyddio ac yn aml iawn bydd un darn neu ffynhonnell o dystiolaeth
yn berthnasol i wahanol gymwyseddau. Gan ddibynnu ar y maes proffesiynol,
gellir ychwanegu eitemau penodol i’r rhestr isod er mwyn creu darlun cywir
o’r gwahanol gymwyseddau.

Ffynonellau / mathau o dystiolaeth

Mae angen i asesydd fod yn gallu adolygu, gwneud sylw ar, a chadarnhau
tystiolaeth o’r wybodaeth, sgiliau, gwerthoedd, agweddau a phrofiad sydd eu
hangen i gyflawni lefel y cymhwysedd (Tabl 1). Gellir hefyd rhoi adborth drwy
ddefnyddio hierarchaeth asesu fel WHO, IPS, neu RCP™ (add link)

Dylid cysoni cynnwys y dystiolaeth i feini prawf CAMPUS (Cyraeddadwy,
Amserol, Mesuradwy, Penodol, Uchelgeisiol, Synhwyrol) i sicrhau proses
effeithlon ac i hwyluso adborth. Gall y dystiolaeth fod yn ysgrifenedig, wedi’i
recordio (gweledol neu sain), wedi’'i harsylwi, wedi’i thrafod neu’n ymarferol
ond dylid sicrhau cyfrinachedd a diogelwch unrhyw wybodaeth bersonol a
sensitif.

Enghreifftiau:

Adborth 360°, adolygu gan grwpiau cymharol a / neu drydydd partion

Ysgrifenedig, Drwy Arsylwi, Drwy Drafod, Ymarferol
Canlyniadau proses ffurfiol o arfarnu perfformiad gan aelodau tim a / neu
ddefnyddwyr gwasanaeth. Arfarniadau perfformiad positif.

Llythyrau neu adborth, gwobrau, cydnabyddiaeth, cyflawniad, neu adroddia-
dau yn y cyfryngau.

Cofnod PADR / CPD (ESR)

Cofnodion cyfarfodydd ffurfiol a chanlyniadau, cynnydd ac adroddiad.

Arsylwi ymarfer uniongyrchol

Cofnod perfformiad (o arsylwi uniongyrchol) yn ymwneud ag agwedd
benodol ar ymarfer IPC. Er enghraifft, Arsylwi Digwyddiad Clinigol, Arsylwi
Uniongyrchol o Sgil Ymarferol, neu’n defnyddio offeryn asesu cymhwysedd.

parhad drostodd

Ffynonellau / mathau o dystiolaeth Enghreifftiau:

Ysgrifenedig, Drwy Arsylwi, Drwy Drafod, Ymarferol

Polisiau, gweithdrefnau SOP, gweithdrefnau, adroddiadau, canllawiau, taflenni
gwybodaeth, asesiadau risg, adnoddau cyfathrebu (e.e. sefyllfa, cefndir,
gweithredu, argymhellion) a rhestri gwirio. Canlyniadau / adnoddau rhaglen
a ddatblygwyd. Ffotograffau’n dangos prosiectau yr oeddech yn rhan
ohonynt.

Datblygiad IPC gweithredol

Cyfleoedd myfyrio Dyddiadur myfyrio’n cofnodi profiad sy’n cynnwys myfyrio ar ymarfer,
dealltwriaeth a dysgu’r unigolyn.

Cofnod presenoldeb o ‘setiau dysgu gweithredol’, goruchwylio clinigol.

Gwaith a datblygiadau prosiect a rhaglenni Darnau penodol o waith wedi eu cyflawni gyda nod, amcanion a
chanlyniadau clir yn gysylltiedig ag ymarfer neu wasanaeth IPC.

Cyflwyno Cyflwyniad llafar, ysgrifenedig neu drwy boster i gyfarfod, pwyllgor,
gweminar, seminar neu gynhadledd.

Achrediad proffesiynol, ail-ddilysu, gwaith tuag at ennill achrediad Dogfennau a deunyddiau sydd eu hangen ar gyfer cofrestriad proffesiynol ac
i gynnal cofrestriad. Er enghraifft, ail-ddilysu gyda’r NMC.

Cymwysterau dros amser penodedig Tystysgrif i gadarnhau gwybodaeth a enillwyd (er enghraifft gan Sefydliadau
Addysg Uwch a thrwy addysg a hyfforddiant ffurfiol).

: Testunau ysgrifenedig o ddeunydd wedi’i baratoi a’i ddarparu fel rhan o
Ymarfer IPC dydd i ddydd
arrer yaarady ddyletswyddau gwaith IPC, e.e. cofnodion cyngor, adborth.

Cyfathrebu / gwybodaeth wedi’i lledaenu’n ymwneud & dadansoddi /

canlyniadau profion diagnostig sy’n berthnasol i ymarfer IPC a dadansoddi /
lledaenu data IPC.

Cofnodion archwilio Adolygiad systematig o ymarfer neu wasanaeth IPC yn erbyn safonau
mesuradwy, gyda chynllun gweithredu’n deillio o hynny.

parhad drostodd

parhad o tudalen 20

Ffynonellau / mathau o dystiolaeth Enghreifftiau:

Ysgrifenedig, Drwy Arsylwi, Drwy Drafod, Ymarferol

Adroddiadau o ddigwyddiadau niweidiol Synopsis o’r sefyllfa dan sylw’n defnyddio offeryn cydnabyddedig i gofnodi
prif elfennau’r sefyllfa, pa gamau a gymerwyd a’r gwersi a ddysgwyd.

Astudiaethau achos a thrafodaeth achosion Synopsis o ddarparu ymarfer IPC a / neu wasanaeth. Ar gyfer goruchwyliaeth
i gefnogi ymarfer myfyriol. Addysgu drwy senario.

Deunyddiau addysgu a hyfforddiant Adnoddau a / neu strategaethau a baratowyd ar gyfer gweithgareddau
dysgu a datblygu fel nodau, amcanion a gwerthuso dysgu. Cofnodion ac
adborth o sesiynau goruchwylio / mentora.

Gweithgareddau proffesiynol Cydnabyddiaeth neu gofnodion o unrhyw gyfraniad a wnaed i waith grwp
proffesiynol, grwp diddordeb arbennig, cymdeithas neu sefydliad.

Cyhoeddiadau Copiau neu gydnabyddiaeth o ddeunydd wedi’i gyhoeddi, fel awdur unigol
neu gydawdur. Er enghraifft, erthyglau i gylchgronau, posteri, cyfweliadau,
podlediadau, llyfrau, gwaith golygu ac adolygu llyfrau.

Dysgu hunan-gyfeiriedig Llyfryddiaeth o ddarllen cylchgronau ac erthyglau, adolygiadau o lenyddiaeth
drwy adolygu llyfrau a phapurau, diweddaru gwybodaeth drwy ffynonellau
gwybodaeth, clybiau cylchgrawn. Synopsis o drafodaeth gyda chydweithiwr
proffesiynol i werthuso ymarfer. Cwblhau proses hunanasesiad /
hunanymwybyddiaeth, e.e. SWOT / SNOB / SCOB a chynllun gweithredu.

